КОМИ РЕСПУБЛИКАСА ЮРАЛЫСЬЛÖН ИНДÖД
Коми Республикаса государственнöй гражданскöй служащöйяслы öтчыд сетан ошкана сьöм йылысь

"Коми Республикаса государственнöй гражданскöй службалöн öткымын юалöм йылысь" Коми Республикаса Оланпас серти шуа:

1. Мынтыны Коми Республикаса государственнöй гражданскöй служащöйяслы öтчыд сетан ошкана сьöм та мында:

а) Коми Республикаса Почёт грамота сетігöн – тöлысся сьöм содержаниелöн кык оклад мында;

б) Коми Республикаса почёт ним сетігöн – тöлысся сьöм содержаниелöн кык оклад мында;

в) Россия Федерацияса Правительствоöн ошкöм дырйи – тöлысся сьöм содержаниелöн оклад мында;

г) Россия Федерацияса Президентöн ошкöм дырйи – тöлысся сьöм содержаниелöн кык оклад мында;

д) Россия Федерацияса почёт нимъяс сетігöн да Россия Федерацияса отличие знак сетігöн – тöлысся сьöм содержаниелöн куим оклад мында;

е) Россия Федерацияса орденъяс да медальяс сетігöн – тöлысся сьöм содержаниелöн вит оклад мында;

ж) торъя отличие знак – "Золотая Звезда" медаль сетігöн – тöлысся сьöм содержаниелöн дас оклад мында.

2. "Коми Республикаса государственнöй гражданскöй службалöн öткымын юалöм йылысь" Коми Республикаса Оланпаслöн 13 статьяса 1 юкöнлöн 1-3 пунктъяс серти Коми Республикаса государственнöй гражданскöй служащöйöс ошкöм либö наградитöм йылысь решение примитсьö медалысьöс петкöдлысьöн. Коми Республикаса государственнöй гражданскöй служащöйлы öтчыд сетан ошкана сьöм (дона козин сетöм), мый артыштöма "Коми Республикаса государственнöй гражданскöй службалöн öткымын юалöм йылысь" Коми Республикаса Оланпаслöн 13 статьяса 1 юкöнлöн 1-3 пунктъясöн, сетсьö медалысьöс петкöдлысьöн вынсьöдöм пöрадок да мында серти.
Коми Республикаса государственнöй гражданскöй служащöйлы öтчыд сетан ошкана сьöм тайö Индöдлöн 1 пункт серти сетсьö  Коми Республикаса государственнöй гражданскöй служащöйöс ошкöм (наградитöм) йылысь правовöй акт подув вылын медалысьöс петкöдлысьöн вынсьöдöм пöрадок серти.

3. Тайö Индöд олöмö пöртöмкöд йитчöм рöскод сьöмöн могмöдсьö сьöм тшöт весьтö, мый сетсьö Коми Республикаса республиканскöй бюджетысь Коми Республикаса государственнöй власьт лöсялана органъяслы, Коми Республикаса мукöд государственнöй органлы Коми Республикаса государственнöй гражданскöй служащöйяслöн уджысь мынтысян урчитöм фонд серти.

